
GIDA AZKARRA 

TICKETBAI BEZ 300 KALKULAGAILUA 

1. SARRERA 

 

Dokumentu honetan laburbiltzen dira TicketBAI Ataria atarian eskuragarri dagoen 

kalkulagailu-zerbitzu berriaren funtzionamendua eta Gipuzkoako Foru Ogasunak 

TicketBAI fitxategiek emandako datuei aplikatutako arauak, sortutako BEZari 

dagozkion 300 ereduko laukitxoen edukia kalkulatzeko, bai likidazio-zatiarena, bai 

eredu horren informazio gehigarriarena. 

Dokumentuaren ardatz nagusia 300 ereduaren zirriborroaren kalkulagailua 

kalkulatzeko arauei buruzkoa da, eta 300 ereduaren laukitxoetan sartzen diren 

eragiketen gakoak jasotzen dituzten taula osagarriak erantsi dira. 

Zergadunaren erantzukizuna da jaulkitako fakturetan jasanarazitako 

kuotak behar den eran aitortzea, kontuan hartu gabe TicketBAI fitxategia 

(“Xml” formatua) errefusatuta dagoen edo zuzendu beharreko erroreak 

dituen. 

 

 

 

2. BERTSIOEN KONTROLA 

 

2.1. 1.0 BERTSIOA 
 

 Dokumentua sortzea 

3. KALKULU ARAUAK 

 

3.1. DATUAK LORTU DIREN EGUNA 
 

300 ereduko BEZ TicketBAI kalkulagailuaren (aurrerantzean, kalkulagailua) 

goiburuko identifikazio-datuen barruan, honako hauei dagozkien hainbat data 

adierazten dira: 

o Zirriborroa zein egunetan sortu den  Kalkulu-data 

 

o Bidalitako fakturak zein egunetara arte hartzen diren kontuan   Kontuan 

hartzen dira uuuu/hh/ee egunera arte (egun hori barne) bidalitako 

fakturak   

o Puntu honetan azpimarratu behar da egiten den edozein aldaketa ez 

dela kalkuluetan islatuko hurrengo lanegunera arte. 

 

 

 Datuen dataren (bidalitako fakturak zein egunera arte hartzen diren kontuan) 

ondoren fitxategiren bat bidaltzen bada, likidazio-aldiari eragiten dioten 

fitxategien azken bidalketa-data adieraziko da  Aldi horri eragiten dioten 

fakturak, aldaketak edo baliogabetzeak azken aldiz bidali diren data. 

 

 Aurrekoari dagokionez, honako hau azpimarratu behar da: 

o Hiruhilekoko kalkuluak egiteko, sisteman datuen datan agertzen den 

informazioa erabiltzen da: “uuuu/hh/ee egunera arte (egun hori barne) 

bidalitako fakturak hartzen dira kontutan.  

 

o Kalkulatzen ari garen autolikidazio hiruhilekoari dagokion edozein fitxategi 

bidali, aldatu edo deuseztatu bada, kalkuluak egiteko kontuan hartu den 

dataren ondorengo data batean, hiruhileko horren beste kalkulu eguneratu 

bat sortuko da automatikoki, eta kalkulu-aldiari eragiten dioten fakturak 

edo aldaketak azken bidalketaren hurrengo lanegunean egongo da 

eskuragarri.  

 

o Hori dela eta, TicketBAI aplikazioak sortzen dituen "BEZerako zerrendek" 

kontuan hartzen dituztenez eskatzen diren unera arte sistemak jasotako 

fitxategi eta aldaketa guztiak, desfasea gerta daiteke zerrendetako 

informazioaren eta kalkulagailuak eskaintzen duenaren artean. 

3.2. EKITALDIA ETA LIKIDAZIO ALDIA 
 

Ekitaldia eta likidazio aldia ERAGIKETA DATAN oinarrituta kalkulatzen dira, 

salbuespen batzuk eginda. Izan ere, TicketBAI fitxategietan emandako 

informazioaren arabera, gerta daiteke ekitaldia eta likidazio aldia JAULKIPEN 

DATARENAK izatea faktura hauen kasuan: 

o R1, R2, R3 eta R5 motako faktura zuzentzaileak 

o R4 motako faktura zuzentzaileak, hasieran jasanarazitako kuotak gutxitzea 

dakartenak. 

o Faktura osoak (F1) zein sinplifikatuak (F2), negatiboak.  

o F1 edo F2 faktura bat negatiboa dela jotzen da ZO, ZO salbuetsia, 14. 

artikuluari lotu gabeko zenbatekoa, edo Lokalizazio erregelengatik 

zergapetu gabeko zenbatekoa eremuetan adierazitako zenbatekoa 

zerotik gorakoa ez denean. 

 

Faktura zuzentzaileei eta faktura negatiboei esleitutako "Ekitaldia" eta 

"Epealdia" zutabeak orientagarriak dira. Zergadunaren erantzukizuna izango da 

likidazioaren ekitaldia eta epealdia zein diren ongi zehaztea. 

 

 

3.3. IRIZPIDE KOMUNAK 
 

Kalkuluetan ez dira inola ere kontuan hartzen honako hauek: 

o Erroreak dituzten fakturak.  

o Faktura sinplifikatuen ordez jaulkitako fakturak. 

o Baliogabetutako fakturak. 

 

Likidazio-aldi bakoitzaren kalkulagailua TicketBAIra AKATSIK GABE bidalitako 

fitxategiekin egiten da, ekitaldi hori eta likidazio-aldi esleitu zaizkienean. 

Epe horretan akatsak dituzten fitxategiak badaude, berariaz eta bereizita 

adieraziko da erroreak dituzten fakturei dagozkien sortutako kuoten zenbatekoa. 

 

Akatsak zuzentze aldera, TicketBAI Ataria atariko "Fakturen kontsulta" zerbitzuan 

erroreak dituzten fakturen xehetasunak ikus daitezke. 

Zergadunaren erantzukizuna da jaulkitako fakturetan jasanarazitako 

kuotak behar den eran aitortzea, kontuan hartu gabe TicketBAI fitxategia 

(“Xml” formatua) errefusatuta dagoen edo zuzendu beharreko erroreak 

dituen. 

Bestalde, adierazi behar da kalkuluak agian ez dituela diru-sarrera guztiak 

jasoko, honako hauek badira: 

o PFEZn kapital higiezinaren errendimendua diren lokalen alokairuak. 

o TicketBAIra behartuta EZ dagoen hartzaileak jaulkitako fakturak. 

o Emandako salbuespenak. 

 

 

3.4. HIRUHILEKO AUTOLIKIDAZIOAREN ZIRRIBORROA 
 

Kalkulagailuan, BEZaren hiruhileko autolikidazioaren zirriborroak erakutsiko 

dira, (300 eredua, sortutako BEZari dagokionez), TicketBAIra hiruhileko likidazio-aldi 

bakoitzeko igorritako informaziotik abiatuta sortuak. 

Helburua TicketBAIra bidalitakoa BEZaren aitorpenarekin bat datorrela 

erkatzeko laguntza ematea da. Datuak bat ez badatoz, BEZerako zure zerrenda lor 

dezakezu TicketBAI Atariko "Fakturen kontsulta" zerbitzuan, eta aldeak egiaztatu. 

2024ko ekitaldiko lehen hiruhilekoan sortutako BEZaren kalkulagailuaren 

zirriborroaz gain, bidalitako TicketBAI fitxategietatik sortutako kalkulagailuak sartu 

dira. Fitxategi horien likidazio-aldia 2023ko ekitaldiko 3. eta 4. hiruhilekoei dagokie. 

 

 

 

 

Kalkulagailuak emandako informazioari dagokionez: 

o Aurkezteko aldian badago, TicketBAIra bidalitako informaziotik lortutako 300 

ereduko kalkuluak soilik erakusten dira. 



 
  

GIDA AZKARRA TICKETBAI BEZ 300 KALKULAGAILUA         1.0 bertsioa                              7 | 13 

 

 

 
 

 

o 4. hiruhilekoko kalkulagailua bada, beti aldi horri dagozkion TicketBAI 

fitxategiek emandako kalkuluak soilik erakutsiko dira. 

  

o 300 eredua aurkezteko epea amaitzen denean, eredu hori telematikoki 

aurkeztu bada, TicketBAI fitxategiekin egindako kalkuluekin batera, 

zergapekoak eredu horretan aurkeztutako informazioa aurkituko du. Eredua 

paperean aurkezten bada, informazio hori eskuragarri egongo da prozesatu 

denean. 

o Kasu guztietan, informazio osoa Excel formatuan deskargatu daiteke.  

Aurkeztutakoa eskura izatearen arabera, honako hau erakusten da: 

o Kalkulatutakoa soilik, aurkezpen aldian badago edo ekitaldiko 4. hiruhilekoa 

bada. 

 

o Baita zergapekoak aitortutako datuak ere, aurkezteko epea amaitu ondoren 

aitorpena modu telematikoan aurkeztu bada. Aitorpena paperean aurkeztu 

bada, sistemak hura prozesatu ondoren eskuragarri dagoenean erakutsiko da 

hari buruzko informazioa. 

 



 

4. ERANSKINAK 

4.1. SORTUTAKO BEZaren LAUKIEN KALKULUA 

4.2. LAUKI INFORMATIBOEN KALKULUA 
 



 

 


